КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаса республиканскӧй сьӧмкудйысь сынӧд транспортса организацияяслы Коми Республика мутассянь ветлысь-мунысьясӧс дінмуса сынӧдті новлӧдлӧм вылӧ субсидияяс сетан пӧрадок йылысь
Коми Республикаса Веськӧдлан котыр шуис:

1. Вынсьӧдны Коми Республикаса республиканскӧй сьӧмкудйысь сынӧд транспортса организацияяслы Коми Республика мутассянь ветлысь-мунысьясӧс дінмуса сынӧдті новлӧдлӧм вылӧ субсидияяс сетан пӧрадоксӧ содтӧд серти.

2. Тайӧ шуӧм збыльмӧдӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді координируйтӧ уджмогъяс юклӧм серти Коми Республикаын ӧтувъя канму транспорт политика збыльмӧдан юкӧнын Коми Республикаса олӧмӧ пӧртысь власьт органъяслысь уджсӧ.

3. Тайӧ шуӧмыс вынсялӧ сійӧс примитан лунсянь.
Коми Республикалӧн

Веськӧдлан котырса Веськӧдлысь                                                    В. Тукмаков

 

Сыктывкар

2015 во сора тӧлысь 8 лун

313 №
ВЫНСЬӦДӦМА

Коми Республикаса Веськӧдлан котырлӧн

2015 во сора тӧлысь 8 лунся 313 №-а шуӧмӧн

(содтӧд)
Коми Республикаса республиканскӧй сьӧмкудйысь сынӧд транспортса организацияяслы Коми Республика мутассянь ветлысь-мунысьясӧс дінмуса сынӧдті новлӧдлӧм вылӧ субсидияяс сетан 
ПӦРАДОК
1. Тайӧ Пӧрадокыс индӧ сынӧд транспортса организацияяслысь категорияяссӧ, кодъяслӧн эм инӧд босьтны Коми Республикаса республиканскӧй сьӧмкудйысь Коми Республика мутассянь ветлысь-мунысьясӧс дінмуса сынӧдті новлӧдлӧм вылӧ субсидияяс (водзӧ — субсидия), субсидияяслысь шӧр могсӧ, условиеяссӧ да сетанногсӧ, а сідзжӧ субсидияяс бӧр бергӧдан пӧрадоксӧ сэк, кор торкӧма найӧс сетігӧн урчитӧм условиеяссӧ.

2. Тайӧ Пӧрадокын пандасьлӧм понятиеясӧн вӧдитчӧны сійӧ жӧ вежӧртасын, кутшӧмын найӧ пандасьлӧны Россия Федерацияса сынӧд оланпастэчасын да Федеральнӧй сьӧмкудйысь сынӧд транспортса организацияяслы  Россия Федерация мутасын  ветлысь-мунысьясӧс дінмуса сынӧдті новлӧдлӧм вылӧ да дінмуын Россия Федерацияса маршрута вез  лӧсьӧдӧм вылӧ субсидияяс сетан правилӧясын, мыйясӧс вынсьӧдӧма “Федеральнӧй сьӧмкудйысь сынӧд транспортса организацияяслы Россия Федерация мутасын  ветлысь-мунысьясӧс дінмуса сынӧдті новлӧдлӧм вылӧ да дінмуын Россия Федерацияса маршрута вез  лӧсьӧдӧм вылӧ субсидияяс сетӧм йылысь” Россия Федерацияса Веськӧдлан котырлӧн 2013 во ӧшым тӧлысь 25  лунся 1242 №-а шуӧмӧн (водзӧ - Федеральнӧй сьӧмкудйысь субсидияяс сетан правилӧяс).

3. Коми Республикаса республиканскӧй сьӧмкудйысь субсидия сетӧм вылӧ урчитӧм сьӧм медшӧр юклысьнас лоӧ Коми Республикаса промышленносьт да транспорт сӧвмӧдан министерство (водзӧ — Министерство).

4. Субсидия босьтӧм вылӧ инӧдыс эм сынӧд транспортса организацияяслӧн, кодъяс кырымалісны Сынӧд транспортса федеральнӧй агентствокӧд (водзӧ — Агентство) субсидия сетӧм йылысь сёрнитчӧм (водзӧ — авиаперевозчик) Федеральнӧй сьӧмкудйысь субсидияяс сетан правилӧяс серти.

5. Субсидия сетан условиеӧн лоӧ авиаперевозчик да Министерство костын субсидия сетӧм йылысь артмӧдчӧм кырымалӧм (водзӧ — Артмӧдчӧм) Министерствоӧн вынсьӧдӧм да “Ӧтуввез” юӧртан-телекоммуникация везйын сылӧн официальнӧй сайт вылын йӧзӧдӧм ылӧса форма серти сійӧс вынсьӧдан лунсянь 3 лун чӧжӧн.

6. Субсидиясӧ сетӧны федеральнӧй сьӧмкудйысь ӧтувъя сьӧмӧн могмӧдан маршрутъяс серти сынӧд судноясӧн экономическӧй класса салонъясын ветлысь-мунысьясӧс дінмуса сынӧдті новлӧдлӧм могысь.

7. Артмӧдчӧм кырымалӧм могысь авиаперевозчик сетӧ Министерствоӧ ветлысь-мунысьясӧс дінмуса сынӧдті новлӧдлыны кӧсйӧм йылысь шыӧдчӧм, кутшӧмъяс вылӧ сетӧны субсидия Коми Республикаса республиканскӧй сьӧмкудйысь, (водзӧ — шыӧдчӧм) Министерствоӧн вынсьӧдӧм да “Ӧтуввез” юӧртан-телекоммуникация везйын сылӧн официальнӧй сайт вылын йӧзӧдӧм  форма серти сійӧс вынсьӧдан лунсянь 3 лун чӧжӧн.

8. Шыӧдчӧм дорӧ пуктӧны Агентствокӧд маршрутъяс серти, кутшӧмъясӧс индӧма авиаперевозчикӧн шыӧдчӧмын, ветлысь-мунысьясӧс дінмуса сынӧдті новлӧдлӧм вылӧ субсидия сетӧм йылысь сёрнитчӧмлысь копия (водзӧ — Агентствокӧд сёрнитчӧм).

Агентствокӧд индӧм сёрнитчӧм копиясӧ колӧ быть эскӧдны авиаперевозчикӧн.
 Шыӧдчӧм да сёрнитчӧмлысь копия сетан лунӧ авиаперевозчик пасйӧ найӧс Министерствоын, мый йылысь авиаперевозчиклы сетӧны гижсьӧг.

Сэк, кор шыӧдчӧмсӧ да сёрнитчӧмлысь копиясӧ ыстӧны пошта связь организация, корреспонденция вайысь мукӧд организация пыр, найӧс сетан кадпасӧн лыддьыссьӧ кадпас, кутшӧмӧс индӧма шыӧдчӧм да сёрнитчӧмлысь копия босьтан местаын тайӧ организациялӧн штемпель вылын. Сэк, кор шыӧдчӧмсӧ да сёрнитчӧмлысь копиясӧ ыстӧны пошта связь организация, корреспонденция вайысь мукӧд организация пыр, индӧм документъяссӧ пасйӧ Министерство Министерствоӧ налӧн воан лунӧ. Пошта связь организация, корреспонденция вайысь мукӧд организация пыр ыстӧм документъяс пасйӧм йылысь гижсьӧгсӧ ыстӧны найӧс пасъян лунсянь 2 уджалан лун чӧжӧн шыӧдчӧмын индӧм инпас серти. 

9. Министерство тайӧ Пӧрадокса 7 да 8 пунктъясын индӧм документъяс босьтӧмсянь вит уджалан лун чӧжӧн видлалӧ налысь тырвыйӧлунсӧ да ыстӧ авиаперевозчиклы Министерствоӧн кырымалӧм Артмӧдчӧм, либӧ гижӧмӧн юӧртӧ авиаперевозчиклы Артмӧдчӧм кырымалӧмын ӧткажитӧм йылысь ӧткажитан помкаяс индӧмӧн.

Артмӧдчӧм кырымалӧмын ӧткажитан помкаясӧн лоӧны:

1) абу сетӧма  тайӧ Пӧрадокса 7 да 8 пунктъясын индӧм документъяссӧ либӧ сетӧма тайӧ Пӧрадокса урчитӧм корӧмъяс торкӧмӧн;

2) тайӧ Пӧрадокса 7 да 8 пунктъясын индӧм документъяссӧ сетӧма абу тырвыйӧ.

Сэк, кор бырӧдӧны тырмытӧмторъяссӧ, кутшӧмъяс лоисны Артмӧдчӧм кырымалӧмын ӧткажитан подулӧн, авиаперевозчик вермӧ выль пӧв шыӧдчыны субсидия босьтӧм вылӧ.

10. Субсидия босьтӧм вылӧ авиаперевозчик быд тӧлысь отчётнӧй тӧлысь бӧрся мунысь тӧлысьлӧн 15 лунысь оз сёрджык:

1) сетӧ Министерствоӧ электроннӧй да бумага кутӧдъяс вылын субсидия ыджда арталӧм да Артмӧдчӧмӧн урчитӧм формаяс серти отчётъяс (водзӧ лӧсялӧмӧн — арталӧмъяс да отчётъяс). Авиаперевозчик кывкутӧ арталӧмъясын да отчётъясын пасйӧм юӧръяслӧн стӧчлунысь;

2) сетӧ документъяс, кутшӧмъяс эскӧдӧны Агентствоӧн да Россия Федерацияса мӧд субъектӧн отчётнӧй кадколастысь федеральнӧй сьӧмкудса да Россия Федерацияса мӧд субъектлӧн сьӧмкудса сьӧм тшӧт весьтӧ авиаперевозчиклы  субсидияяс вуджӧдӧмсӧ.

11. Министерство тайӧ Пӧрадоклӧн 10 пунктса 1 пунктулын индӧм арталӧмъяс да отчётъяс босьтан лунсянь вит уджалан лун чӧжӧн видлалӧ налысь тырвыйӧлунсӧ, веськыдлунсӧ.

Сэк, кор авиаперевозчик вӧчӧ Министерствоӧ сетӧм арталӧмъясын да отчётъясын тырмытӧмторъяс, техническӧй ӧшыбкаяс, Министерство гижӧмӧн юӧртӧ тайӧ пунктса медводдза абзацын пасйӧм кадколастӧ найӧс авиаперевозчиклы бӧр бергӧдӧм йылысь бӧр бергӧдан помкаяс да веськӧдӧм вылӧ кадколаст индӧмӧн.

Вӧчӧм  тырмытӧмторъяс, техническӧй ӧшыбкаяс бырӧдӧм бӧрын авиаперевозчик сетӧ Министерствоӧ стӧчмӧдӧм арталӧмъяс да (либӧ) отчётъяс. Стӧчмӧдӧм документъяссӧ Министерство видлалӧ тайӧ пунктса медводдза да мӧд абзацъясын индӧм пӧрадокын.

12. Тайӧ финансӧвӧй во вылӧ Коми Республикаса республиканскӧй сьӧмкудйын субсидияяс сетӧм вылӧ урчитӧм рӧскодсӧ сьӧмӧн могмӧдӧны Министерство да авиаперевозчик костын субсидия сетӧм вылӧ кырымалӧм артмӧдчӧмъяс подув вылын Коми Республикаса республиканскӧй сьӧмкудлӧн своднӧй бюджетнӧй роспись да Коми Республикаса республиканскӧй сьӧмкудлӧн кассӧвӧй план серти лӧсялана финансӧвӧй во вылӧ сьӧмкуд кӧсйысьӧмъяслӧн урчитӧм лимитъяс мындаын.

Коми Республикаса сьӧм овмӧс министерствоын восьтӧм Министерстволӧн лицевӧй тшӧтсянь субсидия сьӧмсӧ вуджӧдӧны урчитан пӧрадокын авиаперевозчиклӧн тшӧт вылӧ быд тӧлысь кадколастӧ, мый оз вевтырт отчётъяс да арталӧмъяс видлалӧм помалан лунсянь комын уджалан лунысь.

13. Отчётнӧй кадколастысь субсидия ыдждасӧ арталӧны федеральнӧй сьӧмкуд, Коми Республикаса республиканскӧй сьӧмкуд, Россия Федерацияса мӧд субъектлӧн сьӧмкуд тшӧт весьтӧ субсидируйтан быд маршрут серти сетӧм субсидияяслысь ыджда содтӧмӧн. Та дырйи быд маршрут вылӧ субсидиясӧ арталӧны отчётнӧй кадколастысь маршрут серти авиаперевозчикӧн збыль вӧчӧм рейсъяслысь лыдсӧ да авиаперевозчиклы ӧти направлениеын ӧти рейс вылӧ сетӧм субсидиялысь ыдждасӧ унаалӧмӧн. Субсидия ыджда индӧм вылӧ рейсъяслӧн медуна лыдыс оз вермы вевтыртны Артмӧдчӧм серти лэбалан уджтасӧн урчитӧм лыдысь. Ӧти направлениеын ӧти рейс вылӧ субсидия ыдждасӧ арталӧ авиаперевозчик да лоӧ субсидия ыдждалӧн джынйыс, кутшӧмӧн вӧдитчӧны Агентствокӧд сёрнитчӧм серти ӧти направлениеын ӧти рейс вылӧ субсидия арталігӧн.

14. Тайӧ вося ӧшым тӧлысь вылӧ субсидияыс сетсьӧ тайӧ вося ӧшым тӧлысьлӧн 25 лунысь оз сёрджык да артавсьӧ авиаперевозчикӧн быд маршрут серти кыдзи тайӧ вося ӧшым тӧлысь вылӧ маршрут серти ӧти направлениеын  рейсъяслысь план боксянь лыдсӧ да ӧти направлениеын ӧти рейс вылӧ сетӧм тайӧ Пӧрадокса 13 пункт серти арталӧм субсидиялысь ыдждасӧ унаалӧмӧн.
Отчётнӧй финансӧвӧй воын видзтӧм субсидия коляссӧ колӧ бӧр бергӧдны Коми Республикаса республиканскӧй сьӧмкудйӧ отчётнӧй бӧрся мунысь волӧн медводдза дас уджалан лунысь оз сёрджык кадколастӧ.

15. Министерство быд тӧлысь отчётнӧй бӧрся мунысь тӧлысьлӧн 15 лунӧдз сетӧ Коми Республикаса сьӧм овмӧс министерствоӧ авиаперевозчикъяс да маршрутъяс серти субсидияяс мында йылысь своднӧй справка Министерствоӧн вынсьӧдӧм да Коми Республикаса сьӧм овмӧс министерствокӧд сӧгласуйтӧм форма кузя.

16. Министерство, Коми Республикаса сьӧм овмӧс министерство да канму финансӧвӧй контроль органъяс нуӧдӧны субсидия сетан шӧр могъясӧ, условиеясӧ да пӧрадокӧ кутчысьӧм бӧрся прӧверка.

Сэк, кор тӧдмалӧма тайӧ Пӧрадокӧн урчитӧм субсидияяс сетан условиеяс збыль торкӧмсӧ, кутшӧмъясӧс эрдӧдӧма Министерствоӧн, Коми Республикаса сьӧм овмӧс министерствоӧн да канму финансӧвӧй контроль мукӧд органӧн нуӧдӧм прӧверкаяс дырйи, индӧм субсидияяссӧ колӧ бӧр бергӧдны татшӧм пӧрадок серти:

Министерство прӧверка йылысь акт кырымалан лунсянь либӧ Коми Республикаса сьӧм овмӧс министерствосянь да канму финансӧвӧй контроль мукӧд органсянь авиаперевозчикъяслы тайӧ Пӧрадокӧн урчитӧм субсидияяс сетан условиеяс, шӧр могъяс да пӧрадок збыль торкалӧм тӧдмалӧм йылысь юӧръяс босьтан лунсянь, кутшӧмъясӧс эрдӧдӧма прӧверкаяс дырйи, 5 уджалан лун чӧжӧн ыстӧ авиаперевозчиклы Коми Республикаса республиканскӧй сьӧмкудлӧн сьӧм бӧр бергӧдӧм йылысь уведомление;

перевозчик уведомление босьтан кадпассянь 30 лун чӧжӧн (уведомлениеын кӧ абу индӧма мӧд кадколаст) бӧр бергӧдӧ босьтӧм субсидияяссӧ,  кутшӧмъясӧс видзис найӧс сетӧмын урчитӧм условиеяс торкӧмӧн, Коми Республикаса республиканскӧй сьӧмкудйӧ;

сэк, кор оз збыльмӧдсьы урчитан кадколастӧ уведомление, Министерство кыскӧ сьӧмсӧ Коми Республикаса республиканскӧй сьӧмкудйӧ ёрд пӧрадок серти.

